
台文放送

出版者：國立台北教育大學台灣文化研究所
出版地：台北市和平東路二段 134 號
電話：(02) 2732110 EXT . 62231
傳真：(02) 23788790

76 期

2020 年 12 月
發行人 : 何義麟
主編 : 林雲清
2009 年 9 月 10 日創刊



目錄
台語創作

〈菜市仔〉 p.3
107 級文學組　王倩慧

連載作品

〈金菊雲〉（改編自〈青竹絲奇案〉） p.8

106 級文學組　金慧欣



3

〈菜市仔〉
　　我上愛蹛佇菜市仔邊的社區，因為生活上基本的要求就是「食」，食的方面一定

愛鮮佮方便。

　　較早，我蹛佇北投的紗帽山，交通誠無方便，落山買菜的機會也誠少，逐禮拜才

坐公車去買一擺，去一逝菜市仔買菜，差不多愛用去半工的時間，到厝的時陣，青菜

攏小可仔蔫蔫，囥佇冰箱一禮拜，鮮的菜攏爛去矣；鍋仔內的雞湯熥來熥去，干焦賰

一鍋雞油、爛糊糊雞骨佮雞皮；大家官上愛食的滷肉、滷卵，也是煮到變成肉乾、鐵卵。

所以講，「食飯皇帝大」，佇咱的生活中，雖然無需要大魚大肉，也無需要食甲誠腥臊，

毋過，若是食甲無鮮的，胃腸就，心情也袂快活。

　　後來，我搬來「水返腳」（華語：汐止的舊稱），一目 nih 仔（tsi̍t-ba̍k-nih-á）有

二十外冬矣，上佮意的是厝附近有菜市仔，我每工行路十分鐘，就會使買鮮的青菜佮

魚肉、厚汁閣甘甜的水果。我若是工課有夠忝，就去菜市仔行行咧，看外地載來遮賣

的物件，心情就會當放較輕鬆；我若是心情無好，也會去菜市仔買菜，轉來煮甲足腥

臊予家己食，隨就會共無快樂的代誌擲㧒捔，氣就會消；親像煮菜仝款，歡歡喜喜共心

內無快樂的代誌攏洗好、切好、囥入去鼎仔內煮成豐沛的料理，也若像調整心情，重

新整理家己的頭腦。

　　當初這个菜市仔是無號名，大部份是「水返腳」在地人家己種菜，家己賣；後來，

厝愈起愈濟，搬來遮蹛的人也愈來愈濟款，擺攤的頭家也愈來愈濟，毋但有在地人爾

爾，猶閣有原住民、新住民，新住民有大陸人、越南人、泰國人佮印尼人，小小的菜

市場，敢若是一個國際村。

　　我搬來「水返腳」進前，就有這个傳統菜市仔；聽講較早，這搭傳統市場干焦有

三百公尺長，只要咱欲用、欲食的，講會出喙的物件，佇這搭市仔內攏有賣。拄開始，

擔仔佇巷仔內排甲若親像「魚刺」仝款，每一種物件干焦有兩、三擔仔爾爾，後來社

會經濟發展無好，有愈來愈濟賣仝款物件的擔仔出現，競爭愈來愈激烈，毋但按呢爾

爾，競爭的步數在菜市仔雄雄開戰。擔仔將路的兩邊排得洘秫秫，擋著巷仔內的人佮

車的出入，住戶出入嘛誠無方便，就有人共公家單位抗議，也聽人講是為著爭取地盤；

三不五時有警察來巡巡看看咧，頭家佮警察咧「覕相揣」。等警察無來取締的時陣，

巷仔內的擔仔閣擺轉來路裡，佇倒爿、正爿閣有中間形成三條龍鬥陣排做伙。

107 級文學組　王倩慧



4

　　菜市仔外口，厝愈起愈濟，空地愈來煞愈少，停車場攏設佇地下室，好額人的轎

車一台一台駛入來，散赤人的 oo-tóo-bái 也一台一台亂亂停佇厝邊兜的門跤口；新婚

的翁仔某一對一對搬入新厝，佇遮生湠；對東南亞來遮做工課，閣有嫁來遮的外籍新

娘也愈來愈濟，攏融入咱台灣、客家、原住民的生活圈內。

　　咱遮的人口愈來愈多元，菜市仔賣的物件也是愈來愈國際化，也出現真濟款東南

亞的食品，因為愛合 in 的口味，予這寡對外國來的人客也會使食著 in 家鄉的口味，是

徛佇台灣的人，人佮人之間互相體諒佮疼痛的情懷。所以小小的市場親像一個國際的

菜市仔仝款；也親像是台灣的縮影，台灣各地的產物攏集中佇菜市仔內，咱會使買著

台南上有名的塗魠魚羹、蝦卷、上鮮的虱目魚，東港的肉粿、肉丸，士林上出名的煙

腸、蚵仔煎，毋免去外地就會使食著各地的料理，其實各地攏有賣這款好食物；毋過，

若是物件用一个縣市來號名，就會予人感覺較好食，也較好銷。

　　有真濟拄搬來的厝邊，誠歹鬥陣，in 較重視環境的品質，有人就抗議，菜市仔造

成市草佮糞圾傷濟；姑不而將，警察取締幾遍了後，拄搬來的住戶，為著家己欲食較

方便、食較鮮、食較腥臊，逐家也體諒小人物歹討趁，逐家會當互相體諒，住戶只要

出入方便，一樓住戶也會使共簾簷跤租予人，閣會使加減收一寡，補貼厝稅抑是貸款，

真正是「一兼二顧，摸蜊仔兼洗褲」；因為逐家攏有利頭，原來三百公尺的菜市仔，

若像是細隻的 thá-khò 仝款，快速擴大伊的勢力範圍，攤仔佇無尾巷排甲滿滿是，五

花十色的物件愈來愈濟；毋過，蹛佇遮的人實際上並無增加外濟，毋知是為啥物會有

遐爾仔濟的食材予咱揀？是因為人枵鬼的關係，永遠攏欠一味；佇菜市仔內才會當予

人感覺誠有性命力。

　　這馬傳統菜市仔的性命力愈來愈旺，生活機能也愈來愈好，人的胃口也愈飼愈大，

造成搶地盤的頭家也愈來愈濟。為著欲有過較好的管理方式，政府另外起一座統一收

費的「公有市場」，予住戶一个好的徛家環境，按呢對頭家來講有冷氣通吹，毋免閣

靠天食飯；有時日頭赤焱焱，有時落大雨，也仝款愛做生意，實在足艱苦。佇公有市

場內，環境整理甲誠清氣，市容也誠整齊，這馬菜市仔號一个名仔，伊叫做「金龍」。

　　當然啦，統一管理才會使增加公庫的收入。佇這搭生活遐爾濟冬的頭家，有的頭

家無願意付管理費予公有市場，頭家自少年就徛這搭，家己種菜，家己賣，家己飼雞、

鴨，家己賣，雄雄愛徙去捌位所在，而且閣愛付費用，in 的心肝當然誠袂癮。

　　警察雖然瞭解民怨，姑不而將也愛開罰單，毋過，三不五時才出來一遍，差不多

攏勸三遍才罰 in 一遍，頭家也瞭解警察的為難，期限一到，所有的頭家攏暫時離開巷

仔內，予公家單位一个面子，鬧鬧熱熱慶祝「金龍公有市場」開幕，看著菜市仔內整

齊的攤位，有冷氣通吹、有水通洗盪，也毋驚今仔日的日頭真猛抑是落雨，會影響著

生理，賣菜變做是生活中足趣味的代誌。當初守佇原位搶攤位的頭家，攏願意開一點

仔所費，搬入去金龍公有市場內，in 有固定的攤位；毋過，空地仔的地主閣租予外地

來的頭家；早期干焦有三百公尺長，也無號名的菜市仔，這馬已經變成一尾金龍 tshuā

一隻 thá-khò，攤仔的物件愈來愈濟，咱的錢也愈開愈濟；毋知按呢的狀況，是好抑是

䆀咧？

　　講著菜市仔的性命力，有時會出現佇幾个違規的頭家身上，為著欲生存，in 佮警

察耍「覕相揣」，警察走了後，in 繼續佇原來的所在擺攤仔。人，若是欲生存，就愛

想辦法、等機會；原來的傳統市場，親像是斷尾的蟮蟲仔，一分為二，這款情形逐家

誠意外的代誌。

　　佇菜市仔內也定定發生誠趣味的代誌，三不五時頭家佇菜市仔內講笑，in講：「好

佳哉，有你來做伴，毋管天氣偌寒、日頭赤焱焱，有逐家作伴才有趣味。」in互相體諒，

互相照顧，感情才袂散。

　　確實有影，這寡頭家，對生份開始、互相搶地盤，然後互相照顧閃避警察，鬥相

共賣物件；有的頭家互相買菜，也有好心的鬥顧囡仔。而且有賣肉的頭家，佮賣菜的

頭家結親情，in 的序細佇邊仔賣水餃。佇菜仔市內，充滿著人情味。

　　有時陣，佇菜市仔外口，會拄著 li-a-khah 賣菜的老阿婆，伊賣的菜攏予菜蟲食甲

一空一空；毋過，老阿婆講，伊的菜是家己種，家己也愛食的，所以無農藥的，是蟲

食賰的才有通予人食，價數無烏白喝。

　　我偌買三把青菜，老阿婆就足歡喜，閣加送我一粒紅菜頭佮一粒大蔥頭。後來我

去菜市仔買菜，就專工揣伊的 li-a-khah，佮伊講幾句話，伊就加送我一把菜。其實我

毋是痟貪，是想欲去看伊的身體有較康健無？思念伊的笑容，予伊疼痛的時陣，會感

覺足幸福矣。

　　佇菜市仔內，行三步路就有一擔美食擔仔，頭家的手路實在誠讚，毋管是臊的抑

是素的，毋管是台灣各地有名的點心，只要咱想欲食的，攏食會著。所以，歇睏的時陣，

規家睏到日頭曝尻川才起來，也無要緊；咱毋免煮食，出門就是菜市仔，就會使揣著

規厝內愛食的物件；佇菜市仔內啥物物件攏有，鬧熱的情形，若像逐禮拜攏佇咧過年，

總是予人有滿足佮幸福的感覺。

　　毋過，也有上愛膨風的頭家，伊賣東港「水晶魩仔」，其實就是無煮過的魩仔魚，

伊刁故意佇紙板頂懸加寫「水晶」兩字，人客就感覺好奇，按呢就會使唌人。人就是

看著新的物件，就會鬥鬧熱，其實，逐家心內攏誠清楚，頭家是咧練痟話。

　　閣再講，查某人的錢永遠也貯袂滇。因為佇賣皮包攤邊仔，有足濟查某人佇咧看，

一個五十箍，上貴的袂超過兩百箍，in 買袂起幼貨，上無會使買俗貨，予家己滿足虛

榮心；查某人永遠無嫌加一个皮包仔，毋過永遠也無法度滿足，若親像查某人永遠欠

一領媠衫。查某人買皮包仔毋是想欲儉錢，實際是佇咧開錢，查某人的皮包仔愈濟，

表示愈會開錢；查埔人買皮包仔，會使用足濟年，查埔人的皮包仔愈少，表示伊愈會

儉私奇；所以照理來講，查某人的錢較好趁。

　　平平是賣衫的攤位，頭家若是喝講：「是咱台灣的唷！」伊賣的衫就俗閣好穿，

比捌的韓國貨、日本貨較好賣，大陸來的衫，根本就無人欲看。

　　按呢看起來，菜市仔內實在是充滿著無限的活力、充滿著人情味、也充滿騙人的

步數，有時也足有愛國心。

　　咱若是透早去菜市仔，是欲搶鮮的物件，所以每一項菜色攏較貴；目睭看著各種

色彩的菜蔬佮水果閣有活跳跳的魚，毋若是喙笑目笑，而且，也會使治療昨昏的心情，

煮一頓好料的，予自己食甲滿足甲、食甲幸福甲。

　　踅菜市仔若像踅聯合國大街，有人賣日本的壽司，有人賣韓國的泡菜，泰國的金

枕頭榴槤、越南的粿仔、大陸的香菇，其實這寡物件哪會比咱台灣的物件較好食咧？

明明是咱台灣的物件，偏偏共用外國的名，價數才會較懸，才會引起人的注意，其實

大部分攏是咱台灣家己生產的物件，若像「日本屎較芳」、「賣茶講茶芳，賣花講花

紅」，物件是對外國來的較好，抑是咱台灣的較贏？咱心內攏知知咧。

　　雖然物件食到腹肚內也是會消化，毋過，干焦合意外來物件的人客，in 毋知食偌

濟大陸的塑膠米；想想咧，佇咱台灣，啥物物件攏會使家己種，為啥物猶閣有遐爾仔

大的好奇心咧？

　　買菜的時陣，看著菜市仔內的競爭、聽到一聲一聲喝賣、頭家搶生意的步數，感

覺咱台灣人的活力愈來愈強。

　　佇菜市仔也會使看到濟濟意外的笑詼。賣查某人內衫、內褲的查埔頭家有夠心適，

為著予人客看會著查某人的內衫、內褲媠閣好穿，伊就共內衫、內褲穿佇外褲的外口，

毋過無人會感覺歹勢，顛倒生理特別好，予人足佩服頭家的勇氣。

　　也有對大陸嫁予台灣人的大陸新娘；毋過，伊的翁生做是戇戇，但是大陸新娘佇

大陸無機會生活，嫁來咱遮，上無有一个菜擔仔，戇翁疼媠某，予大陸新娘一个通求

生的機會，也予媠某的朋友有一个通倚靠的機會，in 的菜擔仔一个變成兩个，戇翁佮

大家官顧一个菜擔仔，媠某佮大陸朋友鬥陣顧一個擔仔，in 的生理愈做愈旺。

　　幾冬過去矣，咱拚命趁錢；薪水無起價，物價直直起，買菜省錢的方式，會使佇

中晝時欲收攤的時陣去買菜，頭家會喝講：「欲收啊，俗俗啊賣，買一送二」；另外，

愛買頭家分好的三盤菜，一盤是菜葉類、一大盤是筒篙、閣一盤是一个大苦瓜佮半粒

高麗菜閣有四條鮮的茄，逐盤攏是五十箍。這個時陣，咱就無必要選擇，開百五箍買

三盤，上無會使食三工、四工；毋過，按呢家己煮菜的手路一定愛足會曉變化啦。有

的時陣，我買三盤菜，頭家娘也會足歡喜，另外加送兩粒馬鈴薯佮兩粒大同仔，按呢

對我來講是小可仔占便宜，毋過對伊來講，是足大的安慰；因為伊也是嫁來咱台灣的

大陸新娘，對透早拚命喝賣，塗跤排足濟籃鮮的菜蔬；來來去去的人客足濟，煞無人

欲插伊，伊姑不而將咧喝講：「哪會無人欲買啦，這个市場會害了了矣！」毋過，我

來到伊的菜攤仔，隨就足濟人客綴來，伊足歡喜，雄雄對我講：「感謝觀音媽 tshuā

來商機。」

　　每一个頭家，無閒半工，欲收擔轉去；透早的時陣，貨車內有滿滿滿的物件，轉

去的時陣，貨車內空空空，錢袋仔是滇滇滇，按呢才是頭家欲愛的生活。

　　佇菜市仔內，會使看著一樣米飼百樣人，有欺騙的、也有甘願予人騙的；有唌人的、

也有好奇心足大的；有人講嘐潲話、也有古意條直的；有足凍霜的、也有真阿沙力的；

種種的步數由在咱家己用目睭來看予清楚。

　　總講一句，有時去菜市仔看看咧，咱會使感覺著誠溫暖佮誠心適的人情世事。

（106年閩客文學獎第二名）

金菊雲（改編自＜青竹絲奇案＞）
106 級文學組　金慧欣

雲梯一回到家準備吃晚餐時，阿菊突然從廚房拿著酒瓶走出來：

「雲梯～你回來了！」阿菊開心的說道，彷彿方才看到的畫面完全不存在一樣

「嗯….. 妳怎麼拿著酒瓶？」雲梯有些心虛地看著阿菊

「沒有啦！只是，突然想跟你一起喝杯酒，我們已經好久沒有坐在一起邊喝酒邊聊天

了ㄟ～」

「喔…..」

「不要說這個了。雲梯你快坐啊！菜都快涼了，趕快吃啊！」阿菊殷切的招呼雲梯吃

飯

酒足飯飽之後，雲梯漸漸有些微醺了

「雲梯，我問你一件事？」阿菊的眼神突然變得很銳利

「什麼事啊～」雲梯醉醺醺地回答

「你跟那個女人在一起多久？」阿菊強壓著怒氣說道

「什麼女人啊～」雲梯依然醉茫茫的

「你別騙我了！我都看到了！你跟那個女人一起到街上逛街，還跟她到山林裡……」

阿菊越說越生氣

「阿……阿菊？」聽到阿菊的這番話，雲梯的思緒瞬間醒了

「如果今天不是我剛好看到，你還打算要瞞我多久？」

「我……. 我……」

「說！你們到底在一起多久了！」

「我……我說……」

原來雲梯到了這裡之後，整天不是到賭場去賭博，就是遊手好閒的四處閒晃。

有一天，雲梯閒晃的時候遇到一個女人正在溪邊洗衣服，他對那個女人一見鍾情，打

聽後得知，原來她是一名魚販的女兒，平常閒來無事也會到市場幫忙。於是雲梯便經

常藉口買魚接近她，利用他的三寸不爛之舌，終於把那名女子騙到自己身邊……

「為什麼要背叛我？為什麼！」阿菊憤怒地說

「對不起，但我是真的愛她的！」

「那我呢？我算什麼？難道你從頭到尾，就只是為了我的錢嗎？」

「妳……現在才發現？」

雲梯這句話真的惹惱阿菊了，阿菊更加生氣的對雲梯大罵，突然，雲梯的眼前一黑：

「阿菊？妳……不會？」雲梯似乎想到什麼，驚恐地看著阿菊

「哼，你也會怕喔？當初你在設計金俊的時候，你怎麼一點都不害怕呢？」阿菊緩緩

地走向雲梯，眼神極度憤怒、冰冷……

（未完待續）

